
Ungmannafelagið Virkið 
á Sandi er í ferð við at út­
byggja ungmannahúsið. 
Eitt nú skal lyfta setast 
upp, soleiðis at húsið verður 
meira vinarligt og atkomiligt 
fyri fólk við rørslutarni.

Herfyri viðgjørdi Sands 
kommuna umbøn frá Ung­
mannafelagnum um stuðul. 
Vanligt hevur verið, at 
kommunan hevur játtað 
felagnum stuðul nærum á 
hvørjum ári.

Hetta hevur verið ein 
peningaupphædd, sum 
onkuntíð hevur verið oyra­
merkt til at gera ymiskt við 
ungmannahúsið.

Men, hesaferð samtykti 
eitt einmælt bygdarráð - í 
semju við nevndina aftan 
fyri Virkið - at royna eina 
serliga stuðulsskipan.

Trivnaðartiltøk
Brandur Sandoy, borgar­
stjóri í Sands kommunu, 

vísir á, at stuðulsskipanin 
er soleiðis samansett, at 
kommunan stuðlar trivnað­
artiltøkum, sum verða fyri­
skipaði av ungmannafe­
lagnum.

– Latið verður 10.000 
krónur í stuðli fyri hvørt 
trivnaðartiltak, sum fyri­
skipað verður - og upp til í 
mesta lagi 100.000 krónur 
um árið.

Hann sigur, at tiltøk, ið 
hava sum høvuðsendamál 

at savna pening inn til fe­
lagið, verða tó ikki stuðlaði 
av kommununi.

– Hetta verður gjørt út 
frá tí, at kommunan sera 
fegin vil eggja til, at nógv 
trivnaðartiltøk eru í bygdar­
húsinum - tiltøk, ið fremja 
trivnað millum borgarar í 
kommununi.

Økja trivnaðin
Tað er eingin loyna, vísir 
Brandur Sandoy á, at tað ikki 

er lætt at fáa trivnaðartiltøk 
at bera seg fíggjarliga, og at 
hesin veruleiki er eitt sum 
heldur bygdafeløgunum aft­
ur í at skipa fyri, og at tiltøk 
til tíðir verða avlýst.

– Við hesum vóna vit í 
Sands kommunu at leggja 
lunnar undir fleiri trivn­
aðartiltøk í bygdini og økja 
trivnaðin millum borgarar­
nar, sigur Brandur Sandoy.

vilmund@sosialurin.fo

Sands kommuna hevur einmælt samtykt at stuðla trivnaðartiltøkum, 
sum ungmannafelagið Virkið skipar fyri

Serstøk stuðulsskipan 
skal menna trivnaðin

Nógv kjak hevur verið um avgerðina at gera av við 
svanarnar niðri á vatninum á Eiði. Viðhefta mynd, 
sum Bent Hvidtfeldt Rasmussen eigur, er tikin 
av svanaparinum við ungum fyrr í summar

Vilmund Jacobsen

Væntandi landar okkurt 
línuskip í dag, og onnur 
koma inn at landa, sum 
vikan gongur

Í síðstu viku fóru fleiri línu­
skip út á Íslandsryggin at 
royna, men fleiri eru komin 
inn aftur á landgrunnin. 

Fríggjadagin vóru eini 
fýra línuskip eftir á Rygg­
inum, og væntandi koma 
eini tvey teirra inn at landa 
seinni í hesi vikuni.

– Línuskipini, sum 

komu inn aftur av Íslands­
rygginum, royna framvegis 
á landgrunninum, og 
kanska koma eitt ella tvey 
av hesum skipum inn at 
landa í dag.

Tað vita tey á Fiska­
marknaði Føroya at siga. 

– Tvey ísfiskalínuskip 
fiska í íslendskum sjógvi, 
og væntandi kemur annað 
av hesum inn at landa hesa 
vikuna. Skipini í íslendsk-
um sjógvi fáa mest av 
svartkalva, toski, brosmu 
og longu.

Streymurin verður 

harður meginpartin av 
hesi vikuni, og tí verður 
ikki roknað við nøkrum 
serligum útróðri.

– Væntandi er eisini, 
at menn fara at pussa 
bátarnar upp, nú summ­
artíð er, og hetta samstund­

is er vánalig fiskitíð hjá út­
róðrarflotanum, siga tey á 
Fiskamarknaði Føroya.

Í Nólsoy arbeiða 
Beinir Poulsen og Nicolaj 
Falck við at gera ein risa 
hitapott, sum skal hitast 
við alternativari orku

Eydnaðist 
sera væl í 
Húsavík
Sandoyarstevna hevur 
verið hildin í Húsavík um 
vikuskiftið, og sambært 
fyrireikarunum eru 
tey sera væl nøgd við 
undirtøkuna.
Veðurgudarnir vóru 
við tiltakinum, og tað 
gjørdi ikki hugnan og 
stevnudámin í Húsavík 
minni.
Sandoyarstevna skiftir 
millum bygdirnar í 
Sandoynni.
Nógv ymiskt var á 
skránni í Húsavík, 
og karmur um flestu 
tiltøk var bygdarhúsið 
Sólarris, tjøldini kring 
húsið og Tumbakki.
- Sandoyarstevna í 
Húsavík er eftir okkara 
tykki nakað heilt 
serligt. Her er vøkur 
náttúra, áin, sandurin 
og Tumbakki, og tað 
er stutt at flyta seg 
millum ymisku tiltøkini, 
sigur forkvinnan í 
Sólarris, Jonna Jensia J. 
Anthoniussen.

vilmund@sosialurin.fo

Línuskip á ymiskum leiðum

Streymurin verður 
harður, og roknast 

kann ikki við nógvum 
útróðri hesa vikuna

Her sæst, hvar lyftan kemur at verða í Virkinum á Sandi


